Cerdd newydd ar ddull ymddiddan rhwng dwy o’r dail neu’r llysiau anrhydeddusaf yn ein gwlad, un a elwir Llysiau’r Bendro neu Hops, a’r llall a elwir Berw’r Merched, neu De, yr hon a genir ar Godiad yr Ehedydd. Yr Hops yn dechrau.

1.
Yr Hops
Pa beth yw’r ddeilen sydd dan ddwylo? 

Mewn pybyr le mae pawb o’r wlad, du ddi-frad, yn dy ddifrïo;

O! na bai waetsiwr yn dy witsio;

I blesio gwragedd duedd dwys wyt wrth y pwys yn pasio;

Dos i’th grogi, ladi lydan! Lle doist di allan er dwys dwyllo

Llawer llelo coeglo ceglwm mewn du gwrrwm sy’n dy gario;

Rhag ofn y brenin blin ei blaid, da gwyddon, rhaid dy guddio;

Dos i’r India! Dwys wiriondeb oedd wneud undeb â dail dwndwr;
Denu gwragedd dan ymgrogi a dull, oer goethi, i dwyllo’r gweithiwr

A’m rhwystro inne dan y glob, llawforwyn pob llafurwr.

2. 
Y Te

Taw, yr hen Hopsen lwydwen ledwag, 

Tydi sy’n gyrru pawb o’u co’ fo’n osio dyfrio deufrag;

Gwnei gyda’r burum godi’r bore


A llawer llu gwnewch dynnu’r did a’u pwnio â gwendid penne;

Tydi yw’r blaguryn sydd bla garw am wneud i’r cwrw neidio i’r corun,

Ti wnei gyfeillion hyfion hafedd o fawl duwioledd fel dau elyn;

Oni bydd y wraig â natur dda gwn(n’ [  ] ei chopa chwipyn;
Gwneud i ddynion wirion wario eu tir a’u heiddo, torri heddwch, 

Gwneud trwy ddiogi ddyled ddygyn i dannu drostyn’, dyna dristwch,

A’u plant a’u gwragedd ym mhob man yn diodde’ annedwyddwch. 

3. 
Yr Hops
O! taw (’th ynfyd chwydlyd chwedle, 

Yr wyt ti’n waeth na’r Hopsen wen a’r burum ar ben bore;

Ni chaiff y gweithiwr, carwr cwrw,

Na’r neb sy’n talu rhent am dir fawr yfed bir o’r berw;

Lle bo gwragedd mwynedd meinion ti gest dy ddanfon, agwedd ynfyd,

I droi dy getel a’i big atyn’, a chadw morwyn hoywfwyn hefyd

I hel yr hufen hyd yr ha’ ac i dostio bara o buryd,

Ac ar eich cytie gyrru’r cetel, cyn troi o’r fatel taro i fwyta, 

Cludo ymenyn gwlad a mynydd yn aberydd hyd y bara,

Ac meddi di, considra’n ffast, p’run o’r ddau gast ddigostia’.

4.
Y Te

O! taw, lumanes teulu meinion, 

Gwae fo i’r dyn aeth gynta’ i’th nôl i faeddu pobol feddwon;

Pob uchel drem, bedlem bodlon,

Sydd yn gwario’n syth ei wâr a’i lafur ar dy loefon;

Rhyw dew sucan yw dy swcwr a phob oferwr yn dy fwrw;

Fe fydd mewn llanne a manne mynych, yn wŷdd ac eurych, weiddi garw

Ac un yn gorwedd ar ei dor yn llodor yn y lludw;

Mwy cywilyddus costus castie yw trin dy flode, hade hudol,

Calyn hŵr wna’r gŵr a gwario [ 

]

Am i chdi orwedd yn yr un fan â’r tarw annaturiol.

5.
Yr Hops
Yr haidd a’r burum rhwydd yw’r berw 

A minne yr Hopsen glaerwen glir yw ceraint bir a’r cwrw,
A thi, ladrones, ddiles ddeilen,

Ddaeth tros y môr (’th botie a’th gêr er hudo llawer howden;

Llawer dynes wag ei deunydd hyd y bronnydd sy’n dy brynu,

Yn tŷ yma heddiw (’u berw bwriwch dan gogio i oferwch, ac acw yfory

Llawer gwraig ( th’di yn hael ac yn ddigon gwael ei gwely;

Mae hyd wledydd fwy o dylodi, mi allwn regi llu o wragedd 

A’r holl yslytied sy’n dy slotian, i’r rhai fo ag arian hawdd dy gyrredd,

Ac oni chânt amgenach dysg eu porfa lysg eu perfedd.

6.
Y Te
O! taw â’th gerydd; ti a’th gwrw 

Gwnaeth lawer dyn i golli ei glod; gwae’r deilied fod yn d’alw;

Gyrru a rorio, gwario’r arian,

Tua diwedd nos eu cau nhw o’r tŷ gan y dadlu a’r baeddu y byddan’;

Pwnio ei gilydd; pwy wnâi galyn opsed bregyn Hops a’u brige?

Hyd y caee ( ffroene ffreinig (dyna beryg) dan y bore

A’r wraig a’r plant yn gwneuthur pig ac yn gwla ei chig y gwylie;

Gwario eu bara am gwrw a biroedd, bu’n goll i gantoedd (gallwn gowntio),

Tydi a hurtiest lawer gŵr, llebandrem dŵr y bendro,

[





].

7.
Yr Hops 

Ow! dos i’th grogi i galyn gwragedd

Ac i hel cwpane bach a’r gerach sy yn dy gyrredd,

A gyr a chodlia i gario chwedle

Y rhai na feddan’ ddim i’w wneud ond cywilyddus ddweud celwydde,

A throi’r cwpane tene a’u tannu a’u tine i fyny, tôn anfwynedd;
Am gael gwybod dwysnod desni ymron ymgrogi bydd y gwragedd,

Ac yno o’th amgylch bydd y cwest; hen ddeilen, hudest ddialedd;

Pan ddêl y bilie a’r coste i’w castio gwarth yw ceisio gwerthu’r cosyn

I dalu’n dila gyfa’ gofus, hynny oedd ofnus, am dy ddefnyn 

A’r gŵr heb wybod yn un lle am hynod ddime ohonyn’.

8. 
Y Te
Taw, hen Hopsen, faeden fudur, 

Mae tynged flin wrth drin dy drwyth neu lyfu ffrwyth dy lafur,

A phendroi dynion, ffwndro eu donie,

Wrth hoffi d’armel di dy hun aeth llawer dyn yn dene;

A phwy o’m deilied sy’n didoli i eiste a meddwi os daw moddion? 

On’d dyfeisio llunio llonydd gyda’i gilydd, codi’r galon?

Mae yn y teapot wrth ymdroi ddifyrrwch o’i ddiferion;

O! garw lolen, gyrri lelo yn loyw i drigo dan law’r drygwr, 

Hel ei ddyled, hwylio i’w ddilyn, on’d dyna fowrnin pob tafarnwr?

Gwell na sug yr Hops yn siŵr i ni dendio ar ddŵr y dwndwr.

Cerdd newydd, ar ddull Ymddiddan rhwng dwy o’r Dail neu’r Llysiau anrhydeddusaf yn ein Gwlâd; un a elwir Llysiau’r Bendro, neu Hops, a’r llall a elwir, Berw’r Merched, neu Tea: Yr hon a genir ar, Godiad yr Ehedydd, yr Hops yn dechre.

1.

Pa beth i’w’r ddeilen sydd dan ddwŷlo,

Mewn pybyr le mae pawb o’r wlâd

Du ddifrad yn dy ddyfrio,

O na bae Waetsiwr yn dy witsio,

I blesio gwragedd duedd dwys wyt wrth y pwys yn passio,

Dos i’t grogi, Ladi lydan,

Lle doist di allan er dwys dwŷllo,

Llawer llelo coeglo ceglwm mewn du gwrwm syn dy gario,

Rhag ofn y brenhin blîn ei blaid da gwyddon rhaid dy guddio,

Dos i’r India dwys wiriondeb oedd wneud undeb a dail dwndwr,

Denu gwragedd dan ymgrogi a dyll oer goethi i dwyllo’r gweithwr,

Am rhwystro inne dan y glôb llaw forwyn pôb llafurwr.

2.
Y Tea
Taw’r hên Hopsen lwydwen ledwag,
Tydi sy’n gyrru pawb ou co,

Fo’n iwsio dyfrio deufrâg,

Gwnei gyda’r burum godi’r bore,

A llawer llu gwnewch dynnu’r dîd a’i pwnnio a gwendid penne
Tydi iw’r blagurun sydd bla garw,

Am wneud i’r Cwrw neidio i’r coryn,

Ti wnei gyfeillion hyfion hafedd,

O fawl duwioldeb fel dau elyn,

Oni bydd y wraig a natur dda gwnan i choppa chwypun,

Gwneud i ddynion wirion wario eu tîr a’u heuddo,

Torri heddwch, – gwneud trwy ddiogi

Ddyled ddygyn i danu drostyn, dyna dristwch,

A’u plant a’u gwragedd ymhob man yn diodde anedwyddwch. 

3.
Yr Hops

O taw a’th ynfyd chwdlyd chwedle,

Yr wyt ti’n waeth na’r Hopsen wenn,

A’r Burum ar ben bore,

Ni cheiff y gweithwr carwr Cwrw

Na’r neb sy’n talu rhent am dîr

Fawr yfed Bîr o’r berw;

Lle bo gwragedd mwynedd meinion,

Ti gest dy ddanfon agwedd ynfyd

I droi dy gettel ai bîg attyn,

A chadw morwyn houw fwyn hefyd,

[ ] hel yr hufen hŷd yr Ha’ ag i dostio bara o buryd,

Ag ar i’ch cyttie gyrru’r cettel, – cyn troi o’r fattel,

Taro i fwyta – cludo y menyn,

Gwlâd a mynydd yn aberudd hyd y bara,

Ag meddi di considra yn ffast p’run o’r ddau gast ddi gostia.

4.
Y Tea
O taw lymanes teulu meinion,

Gwae! fo i’r dŷn aeth gynta i’th nôl,

I faeddu pobol feddwon,

Pob uchel drem Bedlem bodlon

Sydd yn gwario yn syth i warr ei lafur ar dy loefon,

Rhyw dew succan iw dy swccwr – a phob oferwr

Yn dy fwrw – fe fydd mewn llanne a mannne mynych,

Yn wydd ag eurych weiddi garw,

Ag un yn gorwedd ar i dorr yn llodor yn y lludw,

Mwy cywilyddus costus castie – i’w trîn dy flode,

Hade hudol – calyn hŵr wna’r gŵr a gwario,

Am ichti orwedd yn yr un fan a’r tarw annaturiol.

5.
Yr Hops
Yr haidd a’r burum rhwydd iw’r berw 

A minne yr Hopsen glaerwen glîr

I’w ceraint Bîr a’r Cwrw,

A thi ladrones ddiles ddeilen ddoeth tros y môr,

A’th bottie a’th gêr er hudo llawer howden;

Llawer dynes wâg i deunydd hydd y bronnydd

Sy yn dy brynnu – yn tŷ yma heddyw au berw bwriwch,

Dan gwccio i oferwch ag accw y foru,

Llawer gwraig a’th u di yn hael ag yn ddigon gwael ei gwelu,

Mae hŷd  wledydd fwy o dylodi, mi allwn regi

Llu o wragedd – a’r holl slyttiad sy yn dy slotian, 

I rai fo ag arian hawdd dy gyredd,

Ag oni chant amgenach dysg eu porfa lysg eu perfedd.

6.
Y Tea
O taw a dy gerydd ti a dy Gwrw,

Gwnaeth lawer dŷn i golli ei glôd

Gwae’r deilied fod yn d’alw,

Gyrru a rorrio gwario yr arian – tu a diwedd nôs,

Eu cau nhw o’r tŷ gan y dadlu ar baeddu y byddan,

Pwnnio eu gilydd pwy wnae galyn,

Wpsed bregyn Hops a’i brige,

Hyd y caue a ffroene ffreinig dyna berig dan y bore

A’r wraig a’r plant yn gwneuthur pîg,

Ag yn gwla ei chîg y Gwilie;

Gwario ei bara am gwrw a biroedd,

Bu’n goll i gantoedd gallwn gowntio,

Tydi a hurtiest lawer gŵr llybondren dŵr y bendro

7.
Hops

Ow dos i’th grogi i galyn gwragedd,

Ag i hel cwppane bach, 

A’r gerach sy yn dy gyredd,

A gyr a chodlia i gario chwedle,

Y rhai na feddan ddim i wneud ond cwilyddus ddeud celwŷdde,

A throi’r cwppane tene a’i tanu,

A’i tine i fynu tôn anfwŷnedd,

Am gael gwŷbod dwŷsnod desni,

Ymron ymgrogi bydd y gwragedd,

Ag yno o’th amgylch bydd y cwest,

Hên ddeilen hudest ddialedd:

Pan ddêl y bilie a’r coste i’w castio,

Gwarth i’w cessio, gwerthu’r cosyn,

I dalu’n dila gyfa gofus hynny oedd ofnus,

Am dy ddefnun – ar gŵr heb wŷbod yn un lle,

Am hynod ddimme o honyn.

8.
Tea

Taw hên Hopsen faeden fudur,

Mae tynged flîn wrth drîn dy drwyth,

Neu lyfu ffrwyth dy lafur,

A phendroi dynion, ffwndro eu donie,

Wrth hoffi darmel di dy hun,

Aeth llawer dŷn yn dene;

A phwy o’m deilied sy’n didoli i eiste a meddwl,

Os daw moddion – ond dyfeisio llinio llonydd,

Gyda i gilydd, codi’r galon,

Mae yn y Teapot wrth ymdroi

Ddifyrrwch o’i ddiferion;

O garw lolen gyrri lelo yn louw i drigo

Dan law’r drygwr, hel i ddyled, hwŷlio i’w ddilin,

Ond tyna fowrnin pob Tafarnwr,

Gwell na sûg yr Hops yn siwr,

I ni dendio ar Ddŵr y Dwndwr.

Hugh Jones, o Langwm, a’i cant

Y testun

Argraffwyd yng Nghaer gan Thomas Huxley (fl. 1765–88). Nid oes dyddiad ar yr wynebddalen.

